
tatwaladha ki Irigila

yakai ku abubulru ku amiyaikai.

yakai ku ea ku pupuli ka tulriki, la kielebe piyadringi ki takingkingkiva
ka haku, kudra tahakingkingkiyu, la pikai ku garase pikabiceaka ki tulriki si
akanea. kwani mwabaisi ka tulriki, naukane inya akanea luiya,
kwapungupungu ki garase. sangikalralenga ngicaeme ku takucugucuga, la
ikai ku tapu kidremedrema, ikai kaumasa tahayakai kudra makadulrumadu
palretheke ceele, ai kadruwamadu ka makawalratuku ka lamanema. sa
bilrilanenga lu ubaisi, la davace kithiyathingale ngukai idra yalrilrikudru ka
mathangelra ka salralratuku. kai tapelaelaa amiyaikai, adrava ka mapadulru
ku tapuaulrua ka tulriki, yakai ku taingeaa ku Irigila pangukai ki
adulruaneini paniyaniyake.

yakai ku tangea ku umase, sa ngukaikaiyana ki kisa mudradha
mulraudru Alrisange idra zidai, mahedele ki talragiini ngukai ki kisa
mulregelrege. la ngwalai ku lalranga ki kisa si ikai ku tangalrilaneini,
adrava lu tinudadavaca aiamahyahidahemadu laiya, la kathelrale ku
kidremedremeini salalalalrange dwavadavace kwani kisa, la ituku mulebe

s1 thiluuhuwana.

sa siyulringa kela ki kaelrea ki kisa, wadavacenga ku ai ikai ku drusa
ka 1dai ka taale, lapakaelre ku pukuini swaladha, kadruwa ka maka padethe
padali ki kisa, ku tamadadaila ki kisa, ngyabalrelringa haukathangelra.
laibekace taha yakai ku sakibulruaneini twalai inya si tatualadha iniya si
tahumaha ku Irigila, eene kwani nyahakaiya ku alrenge twapui si
pangivelevele ka kisa ngyalalrange, ai pakihamau mitaa ka ahakai ku avava
panyaniyake ka umase mahyahidahe tuhamuhu.

yakai ku tangea ku umase, lahecenge ku salrakukuila si takaenene ikai
babiyabila ki talaulaulangudha, lakasamali ku laumawmase ceele, la ikai ku
umase ku asi pasawlrawlra ku zikange amiya iniya, lakai palraingi asalebe si
tubalre, sana ikai ku acilai yakai ku kaange kaiamiya? kwani umase la
tubalre, lu ika1 lu kadruwa ku kaange, kaisu wathingale ceele ahakai ku
maca?

kai Irigila twalai ki tangilribatanengata, kudra tangilribatanemadu

tinukucingalra, ku tangilribatanenga ki umase miyalri ka tinu kucingalra.

